
Ed. 323. Frumvarp til laga
um breyting á lögum nr. 91 30. nóv. 1945, um innflutning og gjaldeyrismeðferð.

Frá fjárhagsnefnd.

1. gr.
6. gr. laganna hljóði svo:
Hver sá, sem fær leyfi til innflutnings eða gjaldeyriskaupa eða hvors tveggja,

skal greiða viðskiptaráði Y2% af upphæð þeirri, er leyfið hljóðar um. Skal gjaldi
þessu varið til þess að standast kostnað af viðskiptaráði og framkvæmd þessara
laga. Heimilt er að undanþiggja gjaldeyrisleyfi fyrir námskostnaði frá gjaldi þessu.

Leyfisgjöld, sem til falla vegna útgáfu leyfa samkvæmt tillögum nýbyggingar-
ráðs, renna til þess, enda sé sá innflutningur greiddur með gjaldeyri af nýbygg-
ingarreikningi.

2. gr.
2. málsgr. 9. gr. laganna falli niður.

3. gr.
Lög þessi öðlast gildi 1. febrúar 1947, og falla þá jafnframt úr gildi lög nr. 88

frá 30. nóv. 1946.

Greinargerð.

Frv. þetta er flutt að beiðni fjármálaráðherra. Einstakir nefndarmenn áskilja
sér óbundnar hendur varðandi breytingu á því. Frv. fylgdi svo hljóðandi greinar-
gerð:

Lög um innflutning og gjaldeyrismeðferð falla úr gildi 1. febr. 1947. Enda þótt
gert hafi verið ráð fyrir endurskoðun laganna. þykir nauðsynlegt að framlengja
þau nú. Er lagt til, að svo verði gert, en þó lagt til að lítils háttar breyting verði
gerð á 6. gr. laganna. Verður nánari grein gerð fyrir henni í framsögu.


